
«Геодезия және картография» каферасының 

магистранты, Астана, Қазақстан  

Ғылыми жетекшісі – А.С.Сарсембекова  

 

Қазіргі техника мен технология шарықтап дамыған уақытта сапалы ғарыштық 

түсірістер көптеген салаларда қолданылып келеді.  

Мысалы: 

 Картографтау. Ғарыштық түсірістерден алынған кескіндер жаңа 

топографиялық карталарды жасау үшін деректер көзі ретінде пайдаланылады. Жоғары 

кеңейтілімдегі кескіндер уақыт аралығында пайда болған картадағы өзгерістерді, оның 

ішінде нысандарды бағдарламалық жасақтаманы пайдалана отырып, жіктеу үшін 

қолданылуы мүмкін. 

 Жер кадастры және жерді пайдалану. Ортогоналды кескіндерден, векторлық 

деректерден және стереожұптардан алынған 3D жер бетіндегі модельдерден құралған 

композиттік сурет жерді пайдалану мен жер кадастры жобаларында: коммуналдық қуат 

көздерін жоспарлау және басқару (электр энергиясы, газ, су); көлік желілерін жоспарлау 

және басқару (жолдар, темір жолдар және көпірлер); қала құрылысы және салық салуды 

басқару үшін қолданылады. 

Қалалық жоспарлау процесі өте күрделі және біркелкі емес. Тиісті шешім қабылдау 

үшін білімнің әртүрлі салаларынан көптеген факторларды ескеру қажет. Бұдан бұрын 

құрылған қалалық жоспарлаудың дәстүрлі құжаттары бірқатар маңызды кемшіліктерге ие 

болып табылады: 

o Жобаларды ақпараттық қамтамасыз етудің жеткіліксіздігі; 

o Сызбалардың үлкен форматы, әдетте, бір данамен жасалады; 

o  Графикалық кескіндердің тым көп болуынан туындаған, кейбір бас 

жоспарлардың сызбаларын қабылдаудың күрделілігі; 

o Жеткілікті деңгейде жылдам өзгеретін жағдайларға байланысты қажетті жобалық 

ұсыныстарды жедел түзетудің практикалық мүмкін еместігі және т.б. 

Осы мақалада қалалық жоспарлау мәселелерін шешуге кең ауқымды ғарыштық 

кескіндерін қолдану қарастырылады. 

Қала – ең алдымен, өнеркәсіптің, ғылым мен білімнің, көлік пен байланыстың ошағы 

болып табылатын және курорттық, сауда немесе әкімшілік-аумақтық функцияларды 

орындайтын, сонымен қатар, өндірістің шоғырлануымен бөлектеніп тұратын, тұрғындардың 

жоғары тығыздықпен орналасуымен, құрылыстың тығыздығымен және халық санымен 

ерекшеленетін елді мекен. Қазіргі заманғы қалалық жоспарлау жүйесі кеңістікте 

ұйымдастырылған және өзара байланысты материалдық объектілердің жиынтығы: 

инженерлік құрылымдар, техникалық дамыған аумақтар, қоғамдық нысандар. 

Қала құрылысын жоспарлау – бұлқала құрылысы құжаттамасын құру және жүзеге 

асыру, тиісті шешімдерді қабылдау және орындаудан тұратын аумақтарды пайдалануды 

реттеу процесі. 

Ірі қалаларда, құрылыстың қарқынды даму жылдамдығын ескере отырып, аумақтық 

түсірістер жасау толық және кең ауқымды заманауи технологиялар негізінде жүзеге асырылу 

тиіс.  

Осыған байланысты қалаларда болатын бірнеше маңызды объектілердің ғарыштық 

түсірісін жасау арқылы картаға түсіру жұмыстары жүргізіледі. 

Ғарыштық кескіндердің әртүрлі сипаттары бар. Кейбір түсірістерде жолдар мен 

ғимараттар айқын көрінсе, ал басқа бір түсірістерде  жақындатып көрсеткеннің өзінде де тек 

қана ірі нысандарды көруге болады (1-сурет). 

 

 
 

1-сурет. Ғарыштық кескін 

 

Қолда бар жерсеріктік кескінді қайта сызуға геометриясы мүмкіндік беретін 

объектілерді картаға қою керек. Өзендерді, негізгі жолдарды, елді мекендердің контурларын, 

әдетте, кескіндегідей дәлме-дәл болуы  шарт емес. Ірі емес объектілерді (кішігірім жолдар, 

жаяу жүргіншілерді, жекелеген ғимараттарды және т.б. қоса) бейнелеу үшін егжей-тегжейлі 

кескіннің пайда болуын күткен дұрыс болып табылады.  

Ғарыштық түсірістер жүйелі түрде жүргізіледі. Карта да үнемі жаңартылып отырады: 

анық емес түсірістер егжейлі-текжейлі түсірістерге, ескіргендер – жаңаларға ауысып 

отырады. 

Ғарыштық түсірістерде басқадай объектілерге қарағанда ғимараттарды анықтау 

оңайырақ болып келеді. Елді мекен жерлерінде нақтыланған ғарыштық кескіндер 

пайдаланылады (2-сурет). 

2-сурет. Елді мекендегі ғимараттар 

 

Егер, картаға түсірілетін аумақ, яғни қолда бар түсіріс бұлтты ауа-райында 

жасалынып, кейбір объектілер көрінбей қалған жағдайда, жабық учаске маңындағы 

түсірістік кескіндерге сүйене отырып, қажетті объектіні  схемалық түрде сызуға болады. 

Содан кейін, егжей-тегжейлі сурет пайда болған кезде кескінді реттеуге болады. Бұлттың 

астындағы, жасырылған кішігірім объектілерді мүлдем сызбағаны дұрыс болып табылады. 

Егер ғарыштық түсіріс бұлтты ауа-райында жасалынса, кескінде аумақтың басым 

бөлігі бұлт астында жасырылып қалуы мүмкін. Мұндай кескіндерде тіпті ірі объектілердің 

өзін тану мүмкін емес болып келеді (3-сурет). 

 

 
 

3-сурет. Бұлтты ауа-райында түсірілген ғарыштық кескін 

 

Ғарыштық түсіріс кезінде жер бетінің жарықтануына байланысты кескіннің әрбір 

бөлшектері, сондай-ақ, жолдың беткі қабаты, автокөлік жолдар мен теміржолдар  әртүрлі 

түсті сызықтарымен бейнеленуі мүмкін. 

Ғарыштық түсіріс кескіндерінде көпірлер басқа нысандарға қарағанда өте қарапайым 

болып келеді. Олар сызықтық объектілердің қиылысында орналасқан (жолдар, теміржолдар, 

өзендер мен каналдар) және егжей-тегжейлі кескіндерде нақты сызбалар бар болып 

табылады. 

Жер бетінің жарықтану деңгейіне байланысты өзендер мен каналдар  ғарыштық 

түсірісте түрлі-түсті болып келеді. Ғарыштық түсірісте нақты өзен бейнеленгенін анықтау 

үшін оның гидрографиялық желісіне қарап білуге болады. Яғни, оның басқа бір өзенмен 

немесе су қоймасымен біріккен жері болса, онда ол өзен деп нақты айтуға болады. 

Сонымен, ғарыштық түсірістердің қолданылу аясы өте кең әрі ыңғайлы болып 

табылады. Қала жерлерінде, елді мекендерде жобалау мен жоспарлау жұмыстарын жүргізген 

кезде ғарыштық түсіріс пен одан алынатын кескіндердің маңызы күн санап ұдайы артуда. 

Демек, бұл ғарыштық техника мен технологияның дамуы дәрежесі мен деңгейінің көрсеткіші 

болып табылады.  

Жер бедерінің сандық үлгілері 

САПР деңгейіндегі геодезиялық зерттеулердің нәтижесі ЭЕМ жадысында жер бедері 

үлгісі болып табылады. Жер бедері туралы ақпарат координаталары берілген нүктелер 

жиынтығы түрінде сақталады, яғни сандық үлгіде.  

Топографиялық ақпараттың сандық түрде берілуі жер бедерінің сандық үлгісі деп 

аталады. Жер бедерінің сандық үлгісін құрудың бастапқы деректері болып табылады: 

• электрондық геодезиялық аспаптармен жүргізілген жер үсті түсіріс нәтижелері; 

• стереофотограмметриялық түсіріс нәтижелері; 

• картографиялық материалдарды сканерлеу; 

• нүкте координаталар массивін енгізу.  

Сандық жер бедерінің моделі нүктелер жиынтығы туралы деректер жиынтығы 

(пландық координаттар мен биіктіктер) болып табылады. Бұл жиынтықсандық рельефтік 

модель (DEM) және сандық контурлар моделі (CMC) болуы мүмкін, яғни жер бедері 

стуациясы. Соңғы жағдайда ситуация элементтері X және Y пландық координаттары арқылы 

ғана белгіленуі мүмкін. Рельефтің цифрлық моделі пландық координаталар мен Н биіктіктен 

бір мезгілде белгіленуі керек. 

Сандық жер бедерінің моделі көп қабатты құрылым болуы мүмкін. Сандық жер 

бедерінің модельдің компоненттері цифрлық рельефтік модельдері (DEM), цифрлық 

